
Bilten Sante  
 

Konsèy sou Sante ak nouvèl pou kominote a 

Depatman Sante Piblik Filadèlfi  

Rete An kontak avèk Bilten Sante a 
 

Ou kapab jwenn Bilten Sante nan anpil lang nan sit wèb 
http://www.phila.gov/Health/DiseaseControl/healthBulletin.html. 

Pou jwenn plis enfòmasyon konsènan Bilten Sante a, kontakte Marialisa Ramirez nan 
215-685-6496 oswa nan HealthBulletin@phila.gov. 

Ou 
Bwè  

Èske ou konnen si ou bwè alkòl lè ou ansent, ou 
kapab lakòz tibebe w ap pote a va kapab donmaje? 

Si ou bwè pandan ou ansent, ou kapab domaje sèvo, kè, ren ak lòt 
ògàn tibebe w lan. Tibebe w lan kapab fèt avèk yon pwoblèm ki rele 
twoub akòz alkolizasyon fetal oswa FASD.  

Kisa twoub akòz alkolizasyon fetal ye? 
 

Twoub akòz alkolizasyon fetal (FASD) se non yo bay pou yon gwoup 
kondisyon yon moun kapab genyen si manman li te bwè alkòl pandan li 
te ansent.  
 

Kisa ki lakòz FASD, epi kijan moun kapab evite li? 
 

Lè yon fanm ansent epi li bwè alkòl sa lakòz tibebe a vin gen FASD. Tout 
bwason ki genyen alkòl ladan kapab nwizib pou yon tibebe ki poko fèt. Pou 
evite FASD yo, yon fanm pa ta dwe bwè OKENN alkòl pandan li ansent. 
 

Ki kèk siy FASD? 
 
 

 
 
 
 
 
 
 
 
 
 
 

 

Siy fizik: 
 

◊ Je w louvri piti piti  
◊ Smooth philtrum (espas 
 ki ant lèv siperyè ak nen an) 
◊ Lèv siperyè ki mens  
◊ Tèt ki piti piti  
◊ Lè ou parèt ti kout kout 
◊ Lè ou mèg  
◊ Pwoblèm avèk kè a,kren yo,  

zo yo, oswa tande (nan zòrèy) 

Siy entèlektyèl ak konpòtmantal: 
 

◊ Pwoblèm avèk: 
◊ Memwa, jijman oswa kontwòl 

mouvman, ladrès pou fè 
mouvman (mache, kouri), lekòl 
(sitou nan matematik) ak 
pwoblèm pou fè atansyon.  

◊ IQ ki fèb  
Karakteristik Fasyal FAS  

Ti Zye Ouvèti 

Filtwòm Lis 

Lèv Siperyè 
ki Mens 

Kisa mwen kapab fè si mwen panse pitit mwen gen yon 
FASD?  
 

Si oumenm oswa doktè a panse ta ka gen yon pwoblèm, mande pou wè 
yon espesyalis ki konnen kichòy sou FASD. 
 

Pou jwenn plis enfòmasyon sou FASD, ale nan sit wèb 
www.cdc.gov/ncbddd/fas, oswa Òganizasyon Nasyonal sou Sendwòm Alkòl 
Fetal nan www.nofas.org.  

Pou ede pitit ou byen devlope, li trè enpòtan pou chèche èd pou FASD  
san pèdi tan!  

Pou jwenn resous sou sa pou fè si ou gen pwoblèm pou sispann bwè, kontakte Biwo Sèvis pou Akoutimans nan  
215-685-5403, oswa ale nan sit wèb: http://www.dbhids.org/office-of-addiction-services 

Sezon Grip la Rive! 
 

Men kijan ou kapab pwoteje tèt ou ak moun ou renmen yo pou yo pa pran  
grip la: 
 

1. Pran yon ti tan pou al pran vaksen kont grip la. Pou jwenn enfòmasyon sou 

klinik grip yo, rele the Liy Dirèk Asistans pou Grip  nan (215) 685-6458. 

2. Lave men ou souvan avèk savon ak dlo, oswa itilize yon dezenfektan pou men. 

3. Kouvri nen ou ak bouch ou avèk yon klinèks lè w ap touse oswa lè w ap etènye. 

Apre sa jete klinèks la. 

4. Pa manyen zye ou, nen ou, oswa bouch ou. Se konsa mikwòb yo gaye. 

5. Evite rete bòkote moun ki malad. 

6. Si w malad, limite kantite tan ou pase avèk lòt moun, epi rete lakay ou 

pandan omwen 24 èdtan apre lafyèv la tonbe. Lafyèv la te dwe ale san ou pa pran 

yon medikaman pou bese lafyèv, tankou Tilenòl. Ou pa vle fè yo vin malad! 
 

Aprann plis bagay sou grip si ou ale nan sit wèb: 
 

http://www.phila.gov/health/DiseaseControl/
FightingFlu.html 

Fason pou Pale Avèk Timoun Nou yo Konsènan Sèks 
      www.TakeControlPhilly.org/parents 

Filadèlfi se kote ki gen kèk pi gwo pousantaj STD nan peyi a, 
sitou pami ti adolesan yo. 

 
1 sou 3 timoun nan Filadèlfi ap gen yon STD pandan ane adolesans yo. 

 
Pale avèk pitit ou yo konsènan sèks ak kapòt, pitit ou yo vle tande ou you! 

Li kapab difisil pou pale avèk adolesan ou yo konsènan sèks, men 
yo bezwen tande ou. Men kèk konsèy: 

Rilaks ou epi respire fò. Pa fache epi pa lage sa. Ou ka sove pitit ou kont lanmò 
akòz yon maladi grav. 
 

Kòmanse bonè. Pa rete tann adolesan ou poze ou kesyon. Ou ta dwe kòmanse 
konvèsasyon an. 
 

Jwenn moman ki bon pou pale sou sa. Si yon pwogram televizyon ap montre 
yon sèn ki gen sèks, oswa si pitit adolesan ou di ou kichòy ki sòti nan lekòl li konsènan 
sèks, itilize moman sa yo pou pale konsènan sèks pwoteje (anpil adolesan pa konnen kijan 
pou yo byen itilize kapòt).  
 

Montre ou onèt, epi bay bon enfòmasyon. Itilize www.TakeControlPhilly.org/
parents pou jwenn bon enfòmasyon sou sèks ak kapòt, sou kapòt, ak STD, tankou VIH. 
 

Fè konvèsasyon sa a nòmal. Tank ou pale pi plis avèk pitit adolesan ou konsènan 
sèks ak kapòt, tank lap pi fasil pou adolesan ou pale sou sa avèk ou san pwoblèm.  
 

Answit fè li konnen li bon pou rete tann. Fè li konnen li pi bon pou rete tann 
pou nan sèks. Tank adolesan yo rete tann pi lontan pou yo nan sèks, tank li mwen fasil 
pou yo pran yon STD. Si yo chwazi pou nan sèks, montre yo kijan li enpòtan pou yo fè 
sèks avèk plis pwoteksyon.  


